
Acht do leasú agus do leathnú an Achta um Fhoireann Thithe an Oireachtais, 1959 agus 
an Achta um Choimisiún Thithe an Oireachtais, 2003 agus do dhéanamh socrú i dtaobh 
nithe gaolmhara.

[15 Deireadh Fómhair 2015]
Achtaítear ag an Oireachtas mar a leanas:

Leasú ar an Acht um Fhoireann Thithe an Oireachtais, 1959

1. (1) San alt seo, ciallaíonn “Acht 1959” an tAcht um Fhoireann Thithe an Oireachtais, 1959.

 (2) Leasaítear Acht 1959 tríd an alt seo a leanas a chur in ionad alt 5:

“Cléireach agus Leas-Chléireach Dháil Éireann a cheapadh

5. (1) Déanfaidh Coimisiún Thithe an Oireachtais Cléireach Dháil Éireann a 
cheapadh ar mholadh (an ‘moladh iomchuí’) a dhéanfaidh Cathaoirleach 
Dháil Éireann agus a chomhlíonfaidh fo-alt (2) den alt seo.

 (2) Déanfaidh Cathaoirleach Dháil Éireann an duine a bheidh ina ábhar nó 
ina hábhar don mholadh iomchuí a roghnú as measc an duine amháin nó 
níos mó a roghnóidh an coiste ar a dtugtar an Coiste um Cheapacháin 
Bharrleibhéil, chun go ndéanfaidh sé nó sí an moladh sin, tar éis comórtas 
a sheolfaidh an coiste agus a chomhlíonfaidh fo-alt (3) den alt seo.

 (3) Comórtas oscailte a bheidh sa chomórtas sin roimhe seo, is é sin le rá 
nach mbeidh téarmaí an chomórtais maidir le hincháilitheacht daoine chun 
bheith san iomaíocht de chineál a theorannóidh an incháilitheacht sin do 
dhaoine is státseirbhísigh.

 (4) Déanfaidh Coimisiún Thithe an Oireachtais Leas-Chléireach Dháil 
Éireann a cheapadh ar mholadh ó Chathaoirleach Dháil Éireann.

 (5) An tagairt i bhfo-alt (2) den alt seo don choiste ar a dtugtar an Coiste 
um Cheapacháin Bharrleibhéil, folaíonn sí tagairt d’aon chomhlacht a 
chuirfear in ionad an choiste sin.”.

 (3) Leasaítear Acht 1959 tríd an alt seo a leanas a chur in ionad alt 6:

“Cléireach agus Leas-Chléireach Sheanad Éireann a cheapadh

6. Déanfaidh Coimisiún Thithe an Oireachtais Cléireach Sheanad Éireann 
agus Leas-Chléireach Sheanad Éireann araon a cheapadh ar mholadh ó 
Chathaoirleach Sheanad Éireann.”.

 (4) Leasaítear Acht 1959 tríd an alt seo a leanas a chur isteach i ndiaidh alt 6 (a chuirtear 
isteach le fo-alt (3)):

“Téarma oifige ceapaithe áirithe

6A. (1) Tá feidhm ag an alt seo maidir le gach ceann díobh seo a leanas:

	 	 (a)	 oifig	Chléireach	Dháil	Éireann;

	 	 (b)	 oifig	Leas-Chléireach	Dháil	Éireann;

	 	 (c)	 oifig	Chléireach	Sheanad	Éireann;	agus

	 	 (d)	 oifig	Leas-Chléireach	Sheanad	Éireann.

	 (2)	 Aon	tagairt	san	alt	seo	do	cheapachán	duine	chuig	oifig	nó	post	ar	feadh	
téarma,	is	tagairt	í	dá	cheapachán	nó	dá	ceapachán	chuig	an	oifig	nó	chuig	
an bpost ar feadh téarma atá faoi réir oibriú fhorálacha an Achta Rialaithe 
agus aon achtacháin iomchuí eile.

	 (3)	 Féadfar	duine	a	cheapadh	chuig	oifig	lena	mbaineann	an	t-alt	seo	ar	feadh	
téarma a shonróidh Coimisiún Thithe an Oireachtais chun bheith ina 
thréimhse de líon blianta (nó de líon blianta agus míonna nó laethanta).

 (4) Ní fhorléireofar an t-alt seo mar alt a choisceann feidhmiú cumhachtaí 
faoin Acht Rialaithe, nó faoi aon achtachán iomchuí eile, d’fhonn socrú a 
dhéanamh maidir le duine a cheapadh chuig post sa státseirbhís (seachas 
ceann dá dtagraítear i bhfo-alt (1) den alt seo) ar feadh téarma den chineál 
dá dtagraítear i bhfo-alt (3) den alt seo.”.

 (5) Maidir leis na leasuithe ar Acht 1959 a dhéantar leis an alt seo, beidh feidhm acu maidir 
le	folúntas	a	bheidh	in	aon	cheann	de	na	hoifigí	iomchuí	díreach	roimh	an	Acht	seo	a	
rith agus maidir le haon fholúntas a tharlóidh iontu tar éis an tAcht seo a rith amhlaidh 
freisin.

Leasú ar alt 13 den Acht um Choimisiún Thithe an Oireachtais, 2003

2. Leasaítear alt 13(3) den Acht um Choimisiún Thithe an Oireachtais, 2003, i mír (b), trí 
“, tráth  nach déanaí ná 30 lá” a scriosadh.

Leasú ar alt 15 den Acht um Choimisiún Thithe an Oireachtais, 2003

3. Leasaítear alt 15 (a cuireadh isteach leis an Acht um Choimisiún Thithe an Oireachtais 
(Leasú), 2009) den Acht um Choimisiún Thithe an Oireachtais, 2003 tríd an méid seo a 
leanas a chur isteach i ndiaidh fho-alt (3):

 “(4) Gan dochar do chumhacht an Ard-Rúnaí freagracht i gcomhlíonadh na 
bhfeidhmeanna a bhfuil sé nó sí freagrach astu a shannadh do chomhaltaí 
d’fhoireann an Choimisiúin, féadfaidh na daoine seo a leanas feidhmeanna 
an Ard-Rúnaí a chomhlíonadh—

 a.1

  (a) le linn aon tréimhse asláithreachta ar thaobh an Ard-Rúnaí, cibé 
comhalta nó comhaltaí d’fhoireann an Choimisiúin a bheidh 
údaraithe chun na críche sin le treorú arna thabhairt ag an Ard-Rúnaí 
nó, d’éagmais treoraithe den sórt sin, cibé comhalta nó comhaltaí 
d’fhoireann an Choimisiúin a údaróidh an Coimisiún chun na críche 
sin, nó

	 	 (b)	 le	 linn	 aon	 tréimhse	 ina	 mbeidh	 oifig	 an	 Ard-Rúnaí	 folamh,	 cibé	
comhalta nó comhaltaí d’fhoireann an Choimisiúin a údaróidh an 
Coimisiún chun na críche sin.”.

Gearrtheideal agus comhlua

4.	 (1)	 Féadfar	an	tAcht	um	Thithe	an	Oireachtais	(Ceapacháin	chuig	Oifigí	Áirithe),	2015	a	
ghairm den Acht seo.

 (2) Féadfar na hAchtanna um Choimisiún Thithe an Oireachtais, 2003 go 2015 a ghairm de 
na hAchtanna um Choimisiún Thithe an Oireachtais, 2003 go 2013 agus d’ailt 2 agus 3 
le chéile.

 a.3

